
BUNKYO UNIVERSITY JAPAN MENGAPRESIAS|I KEUNIKAN KAMPUS HIJAU



ANJUNG TAMU ONLINE: Mementingkan pembangunan yang mampan dan lestari,
kawasan Rehat & Rawat (R & R) UUM Welcome Centre dirancang rapi tanpa menjejaskan
persekitaran asal. Semakin hari, ia mula dikenali ramai dan mula mendapat perhatian
umum bagi yang ingin mencari kedamaian dan menenangkan jiwa dan minda.

Serentak dengan itu, 15 delegasi Bunkyo University (BU) Japan telah memulakan itinerari
mereka di Welcome Centre selaku gerbang informasi UUM bagi melengkapkan lagi aktiviti
lawatan antarabangsa mereka.

Kunjungan Prof. of Foodservice Marketing, Faculty of International Tourism & Hospitality,
BU, Prof. Jun Yokokawa serta delegasi untuk Discover UUM ternyata ke arah
mendedahkan diri terhadap persekitaran alam semulajadi.

Tanaman dan landskap sedia ada dengan latar belakang pemandangan menghijau, rimba
dan bukit bukau yang mempersona mata mengindahkan lagi gaya hidup alam Sintok.
Sekaligus, perbezaan suasana ini menjadi sentuhan inspirasi kepada delegasi yang datang
dari negara yang dikenali dengan kemajuan pesat dalam bidang teknologi dan sebagainya.

Pun begitu, sejarah awal penubuhan UUM tetap dipersembahkan kepada delegasi semasa
berada di galeri Welcome Centre bagi mempromosi serta mengangkat gaya hidup alam
Sintok yang sentiasa mengorak wajah mengikut arus zaman.

“We are very much impressed with your hospitality!”

“The concept and idea of the Welcome Centre are great and we should do something
similar in Japan if possible,” kata Prof. Jun.

Justeru, melihat pada keasyikan delegasi yang merasai dan menghayati akan keindahan
kampus bertemakan di rimba hijau, jelaslah delegasi bertemu dengan ambience segar
yang berjaya dibina untuk semua lapisan tetamu. Seterusnya delegasi bakal membawa
pulang seribu kenangan manis tatkala berada di universiti pengurusan terkemuka.

Turut mengiringi delegasi, Timbalan Dekan Pusat Pengajian Pengurusan Pelancongan,
Hospitaliti dan Acara (STHEM), Dr. Johan Afendi Ibrahim, pensyarah, Muharis Mohamed
serta Muhamad Shah Kamal Ideris.

DARIPADA:

ANJUNG TAMU

UNIT KOMUNIKASI KORPORAT
CANSELORI

UNIVERSITI UTARA MALAYSIA (UUM)

are hereby notified that any review, distribution, printing, copying or use of this e-mail is strictly prohibited. If you have received this
e-mail in error, please notify the sender or Universiti Utara Malaysia (UUM) immediately and delete the original message. Opinions,
conclusions and other information in this e-mail that do not relate to the official business of UUM and/or its group of companies shall
be understood as neither given nor endorsed by UUM and UUM accepts no responsibility for the same. All liability arising from or in
connection with computer viruses and/or corrupted e-mails is excluded to the fullest extent permitted by law.

